
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության 2005 թվականի հոկտեմբերի 24-ի անտառային օրենսգրքի (այսուհետ՝ Օրենսգիրք) 1-ին հոդվածը «վերահսկողության» բառից հետո լրացնել «, հսկողության» բառով:
Հոդված 2. Օրենսգրքի 7.1 -րդ հոդվածի 2-րդ մասի 1-ին կետում  «անտառային» բառից հետո հանել «պետական» բառը։
Հոդված 3. Օրենսգրքի 26-րդ հոդվածի 1-ին մասում «վերահսկողություն» բառը փոխարինել «հսկողություն» բառով։

Հոդված 4. Օրենսգրքի 26-րդ հոդվածի վերնագրից և տեքստից հանել «պետական» բառը:
Հոդված 5. Օրենսգրքի 26-րդ հոդվածի 2-րդ մասը շարադրել հետևյալ խմբագրությամբ․ 

«2. Անտառների պահպանությունն իրականացնում է Անտառային կոմիտեի կազմում գործող անտառային ծառայությունը:»։
Հոդված 6․  ՈՒժը կորցրած ճանաչել Օրենսգրքի 26-րդ հոդվածի 3-րդ մասի  զ) կետը։

Հոդված 7․ Օրենսգրքի 26-րդ հոդվածի 4-րդ մասը լրացնել նոր ե) կետով՝  հետևյալ բովանդակությամբ․ 

«ե) օրենքով նախատեսված այլ լիազորություններ։»։
Հոդված 8.  ՈՒժը կորցրած ճանաչել Օրենսգրքի 27-րդ հոդվածը:

Հոդված 9. Օրենսգրքի 58-րդ հոդվածի վերնագիրը շարադրել նոր խմբագրությամբ՝ հետևյալ բովանդակությամբ․
«ԳԼՈՒԽ 14
ԱՆՏԱՌԱՅԻՆ ՕՐԵՆՍԴՐՈՒԹՅԱՆ ԿԻՐԱՌՄԱՆ ՆԿԱՏՄԱՄԲ                                                     ՎԵՐԱՀՍԿՈՂՈՒԹՅՈՒՆԸ ԵՎ ՀՍԿՈՂՈՒԹՅՈՒՆԸ »։
Հոդված 10. Օրենսգրքի 58-րդ հոդվածի վերնագիրը շարադրել նոր խմբագրությամբ՝ հետևյալ բովանդակությամբ․

« Հոդված 58․ Անտառային օրենսդրության կիրառման նկատմամբ վերահսկո-ղությունը և հսկողությունը »։
Հոդված 11. Օրենսգրքի 58-րդ հոդվածը լրացնել նոր 1․1 մասով՝ հետևյալ բովանդակությամբ․
«1․1 Անտառային օրենսդրության կիրառման նկատմամբ հսկողության խնդիրն է անտառների ու անտառային հողերի հրդեհների, ինքնակամ զավթումների, ապօրինի հատումների, արածեցումների, աղտոտման, աղբոտման և օրենսդրությամբ արգելված անտառային կենսաբազմազանությանը վնաս պատճառող այլ գործողությունների հայտնաբերումը և կանխումը, անտառօգտագործման կանոնների պահպանումը և օրենսդրությամբ սահմանված այլ նորմերի կատարումը։»։
Հոդված 12. Օրենսգրքի 58-րդ հոդվածի 2-րդ մասում «վերահսկողությունն» բառը փոխարինել «հսկողությունն» բառով, «անտառային պետական ծառայությունը» բառերը փոխարինել «անտառային ծառայությունը» բառերով:

Հոդված 13. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:

